
 ږي ـلو نه كمې وېشهغه څه چې په 
  
 

علم، فن او هنر په وېشلو او له نورو سره په شریکولو نه کمېږي. دا لکه د کوهي اوبه دي چې که ویې نه باسې،  
به پاتې شي. پخوا خلک په دې باور نه وو. پخوا به عالمان او هنرمندان  خوسا به شي خو که یې وباسې تازه او رڼې 

  غوښتل چې پر خپل علم او هنر انحصار ولري او ډېر کم کسان د دوی غوندې تکړه وي؛ ګنې د دوی قدر به کم شي.
محصلان د همدې د لرغوني یونان مشهور طبیب هایپوکرات یوه لوړه جوړه کړې وه چې تر ننه پورې هم د طب  

لوړې نوې بڼه د فراغت په ورځ په لوړ آواز لولي او قسم کوي. د دې لوړې په اصلي نسخه کې راغلي دي: »زه به  
د خپل استاد کورنۍ لکه خپل وروڼه وګڼم او که وغواړي چې دا هنر زده کړي، زه به یې بې له فیس یا قرارداده  

و زامنو او د خپل استاد زامنو او یوازې هغو متعهدو شاګردانو ته ورزده کړم. زه به د طب ټول درسونه یوازې خپل
  ورزده کړم چې د طبیبانو لوړه ادا کوي خو بل چا ته به یې نه ورزده کوم.«

جراحانو خپله پوهه او هنر په اسانۍ سره چا ته نه ورزده كول. كه به چا غوښتل   وپخوا اكثر زموږ په هېواد کې به  
استاد   اني، منونكى اوسي او  پر ځان ومنور به و چې د استاد راز راز نخرې او نازونه  جراحي زده كړي؛ نو مجب

  ي.ته چاپلوسي وكړ
. هر پهلوان داسې  پهلوان هر څه خپل شاګرد ته ښیي خو وروستى چل ځان ته ساتيد پهلوانانو په اړه ویل کېږي چې  

د خپل   شاګرد یې د دوى په وینا نا اهله وخېژي او  ي. دا د دې لپاره چې كهورزده کو  یې نه هېچا ته یو چل لري چې
   یې په هماغه چل مات كړي. استاد بهي نو استاد مخې ته ودرېږ

  .كوم بل كسبګر شاګردي كوله؛ نو كلونه به یې په وړو او بې ارزښته كارونو تېرول  د پخوا به كه چا د خیاط، نجار یا  
د دوى   ،ورزده كړي. دلیل به یې دا و چې كه كسبګر زیات شيه چا تسانۍ سره آاستاد نه غوښتل چې خپل كمال په 

پیدا به كمه شي. دغه كار د ټولنې د وروسته پاتې كېدو سبب ګرځېده. له بلې خوا به كسبګرو خپل شاګردان د بګۍ د  
ى شي او اړخونو ته نه شي كتلى.دوى به یوازې هغه څه كول چې له  الید  همخ  هس په شان رزول چې یوازې خپلآ

استاده به یې زده كړي وو. په همدې وجه به پخوا په ټولو كسبونو كې نوښت خورا لږ و. تر هغې پورې چې زموږ  
خلك پاكستان ته نه وو مهاجر شوي، نژدې دوه لسیزې د خت پرتوګ هماغه یو ډول ګنډل دود وو؛ خو مهاجرت  

  ري او نور كسبونه هم همداسې وو.خیاطانو ته نوي موډونه او نوي ډولونه ورزده كړل. زموږ نجاري، معما
ډاکټر زوی موټر وواهه. کله چې دی روغتون ته ورسېد، خبر شو چې دوه   د یوه سپین ږیري متقاعد  وایي چې 
شاګردان یې د ده د زوی عملیات کوي. ده اجازه واخیسته او پخپله هم عملیاتخانې ته ورغی. عملیات ډېر وخت ونیو.  

ي د ده د زوی یو عصبي رګ وګنډي خو نه یې شول کولی. بوډا ډاکټر ته ورپه زړه  ده ولیدل چې ډاکټران هڅه کو
شو چې ده دغه چل له خپلو شاګردانو پټ ساتلی و. ده بل چا ته دا کار نه و ورزده کړی او اوس یې پخپله هم نه شو  

  کولی.
ه خداى له زیات استعداد سره په طب كې زموږ د دورې اول نمره همایون سعیدي و. همایون تخو ټول داسې نه دي.  

. لا د طب په درېیم صنف كې وو چې ده د طبي انګلیسي كورس راته شروع كړ.  يد   يخورا ښه اخلاق هم وركړ
په شپږو میاشتو كې مطلوبه انګلیسي همایون  موږ شل پینځه ویشت ټولګیوال به هر سهار وختي دغه كورس ته ورتلو.  

و. په ستاژ دوره كې یې د زړه د  وکړر ډول انګلیسي طبي كتابه استفاده  له ه   او موږ کولی شوای چې  رازده كړه
ګراف كورس راته جوړ كړ. په تېرو لسو كلونو كې یې هر كال د ګراف د كورسونو دوه درې دورې فارغې كړي،  
چې په هره دوره كې یې شل دېرش تنه محصلان او ډاكتران ګډون كړى دى. البته ډاكترانو ته ضروري ده چې د  

ې په داخله څانګه كې كار كوي. د ده به چې هر څه زده وو، نورو ته به  زړه په ګراف وپوهېږي خصوصاً هغو ته چ

یې هم ورزده كول. ده په دې كار باندې هېڅ شى له لاسه نه دى وركړى، بلكې د نورو احترام او مینه یې هم خپله  
   كړې ده.

( یا د ماشوم د خوب Baby sleep siteیوه ښځه د نیكولي په نامه یو انټرنټي سایټ لري چې بې بي سلیپ سایټ )
یوازې د یوې مور په توګه خپلې تجربې له نورو نه د ماشوم متخصصه؛ دا  سایټ نومېږي. دا نه ډاكتره ده، نه نرسه،  

د ماشوم د ویدولو په اړه یې پوښتنې ګروېږنې او پلټنې نو    ده کېدل.سره شریكوي. د دې اولادونه به په سختۍ سره وی
سانۍ سره  آبالاخره یې داسې لارې چارې وموندلې چې ماشوم په  ؛  تجربې یې وكړې  كتابونه یې ولوستل او  ؛وكړې

اوس د دې لپاره چې نورې میندې هم د دې په شان دومره ډېرې ستونزې ونه ګالي، خپله تیاره تجربه یې .  ه کړيوید
دوى خپل معلومات   ممكن د غربي ملكونو د پرمختګ یو اساسي او مهم راز همدا وي، چې  د نورو مخې ته ایښې ده.

  او خپلې تجربې له نورو نه پټوي.
چې نورو ته خپل كمال له دې وېرې نه ښیي چې كسبګر به زیات شي او د دوى كمال به كم ارزښته شي،   ه کسانهغ

وي، هغه به ورځ تر بلې مخ ته ځي او نوي شیان به خلقوي. هر    هتېروتنه كوي. كه سړى واقعاً هنرمن او باكمال
مخته هم شي او نوي شیان خلق كړي؛ نو ګټه به یې استاد ته هم    استاد  كه شاګرد تر  . خلیق استعداد لريانسان د ت

زده كړي.   نوي شیان به هم استاداناو  رنګارنګي او تنوع پیدا شيورسېږي ځكه چې د دوى په كسب او هنر كې به 
  ي.په نتیجه كې به یې په ټولنه كې معلومات، پوهه، هنر او كمال زیات ش

نو د پوهې او هنر په وېشلو او خپرولو کې بخیلي نه ده په کار. څوک چې خپله پوهه، تجربه او هنر له نورو سره  
پوهه او هنر لکه مینه ده؛ څومره چې نورو ته مینه ورکوې، هماغومره    .شریکوي، تاوان نه کوي بلکې ګټه کوي

  مینه ترلاسه کوي.

